
USAID Özəl Sektorun Azərbaycanda Reproduktiv Sağlamlığın yaxşılaşdırılmasına yönəlmiş 

uğurlu fəaliyyətini qeyd edir 

8 iyun, 2010-cu il tarixində ABŞ-ın Beynəlxalq İnkişaf Agentliyi tərəfindən maliyyələşdirilən Azərbaycan Reproduktiv 
Sağlamlıq və Ailə Planlaşdırılması Layihəsi Özəl Sektor tərəfdaşlarının ölkədə reproduktiv sağlamlığın 
yaxşılaşdırılmasına yönəlmiş uğurlu fəaliyyətlərini qeyd etmək məqsədilə tədbir təşkil etmişdir. USAID-in Ölkə üzrə 
Coordinator vəzifəsini icra edən Karen Veltç, Reproduktiv Sağlamlıq üzrə Milli Koordinator Faizə Əliyeva, Səhiyyə 
Nazirliyinin Tibbi Xidmətin Təşkili şöbəsinin müdir müavini  Elmira Əliyeva daxil olmaqla 100-ə yaxın özəl sektor 
sahəsində rəhbər işçilər, beynəlxalq və yerli səhiyyə təşkilatları nümayəndələri Bakı Caz Mərkəzində təşkil olunmuş 
tədbirə qatılmışlar. 

Müasir kontraseptivlərə əlçatanlığın məhdud olması və əhalinin mövcud olan üsullar və çeşidlər haqqında 
məlumatının az olması ölkədə kontraseptivlərdən istifadənin aşağı səviyyədə olmasında öz əksini tapır. Qonşu ölkələr 
Türkiyə (43%) və Rusiya (53%) ilə müqayisədə Azərbaycanda evli qadınların yalnız 14%-i müasir kontrasepsiya 
üsullarından istifadə edir. Bir çox ölkələrdə müasir kontraseptivlərin əlçatanlığını yaxşılaşdırmaqla və sağlam 
hamiləliklərin planlaşdırılması üçün lazımi məlumatları ailələrə çatdırmaq yolu ilə ana ölümünün azaldılması və qadın 
və uşaq sağlamlığının yaxşılaşdırılması istiqamətində böyük uğurlar əldə edilmişdir. 

USAID-in Ölkə üzrə Koordinator vəzifəsini icra edən Karen Veltç əhalinin keyfiyyətli kontraseptivlərə əlçatanlığın təmin 
edilməsində əczaçı şirkətlər və apteklərin vacib rolunu qeyd edərək demişdir: “Hər bir kəsin ailədə uşaqların sayı, 
doğuşlararası fasilələrin gözlənməsi və hamiləlik vaxtının seçilməsi ilə bağlı sərbəst və düşünülmüş qərar vermək 
hüququ var – bu, dünyada qəbul olunmuş insan hüquqlarından biridir. Lakin bu məqsədə nail olmaq üçün insanların 
düzgün məlumatlara və keyfiyyətli ailə planlaşdırılması xidmətlərinə ehtiyacı var. Belə halda onlar öz ehtiyaclarına 
uyğun üsul seçimi edə bilərlər. Özəl sektor tərəfdaşları əhalini geniş çeşidli keyfiyyətli kontraseptivlərlə təmin etməklə 
bu sahənin inkişafına öz töhfəsini verir. 

Beynəlxalq əczaçı şirkətləri Bayer Schering Pharma və Gedeon Richter Ltd., BMT-nin Əhali Fondunun 
maliyyələşdirdiyi “Gənc Nəsilə Dəstək” İctimai Birliyin Azərbaycan ailələrinə geniş çeşiddə keyfiyyətli müasir 
kontraseptivləri təqdim etməsi və “Nar” kampaniyasında fəal iştirakları təqdirə layiqdir və tədbirdə xüsusi qeyd 
olunmuşdur. “Nar” Kampaniyası USAİD-in Azərbaycan Reproduktiv Sağlamlıq və Ailə Planlaşdırılması Layihəsinin 
Səhiyyə Nazirliyi ilə birgə həyata keçirdiyi maarifləndirmə kampaniyasıdır. Kampaniyanın məqsədi müasir 
kontraseptivlərin sağlam hamiləliklərin planlaşdırılmasının ən təhlükəsiz və etibarlı yolu olması haqqında ictimaiyyəti 
məlumatlandırmaq və aptekləri alıcılara mümkün qədər geniş çeşidli keyfiyyətli kontraseptiv məhsullar təklif etməyə 
həvəsləndirməkdir. Tədbir zamanı Bakı/Abşeron, Ağsu, Şamaxı, Kürdəmir, İsmayıllı, Göyçay və Şəki rayonlarında 
kampaniyaya qatılmış 75 aptek də “Nar” kampaniyasında aktiv iştirakına görə sertifikat və mükafatlarla təltif edilmişdir. 

Tədbir Azərbaycan Reproduktiv Sağlamlıq və Ailə Planlaşdırılması Layihəsi barədə əlavə məlumat üçün  Layihəsinin Ictimaiyyətlə Əlaqələr üzrə 
Proqram İşçisi Sevinc Həsənova ilə (012) 492 95 16, 437 13 07 telefon nömrələri vasitəsilə əlaqə saxlaya bilər və shasanova@acquireproject.org; 
www.acquireproject.org  nternet səhifəsinə müraciət edə bilərsinizin.  

USAİD barədə əlavə məlumat üçün USAİD-nin Kommunikasiya üzrə mütəxəssisi Rayen Fonq (+994 12) 498 18 35 telefon nömrəsi vasitəsilə əlaqə 
saxlaya bilər və rfong@usaid.gov,  www.usaid.gov nternet səhifəsinə müraciət edə bilərsiniz. 

1992-ci ildən bu günə qədər USAID Azərbaycana $300 milyon ABŞ dolları məbləğində vəsait sərf edib. USAID tərəfindən maliyyələşən layihələr 
makro-iqtisadi sabitliyə nail olunmasını, ictimai sektora aid məsrəflərin səmərəliliyinin artırılmasını, həmçinin mikro, kiçik və orta ölçülü müəssisələr 
sektoruna dair maliyyə sektoru əlaqələrinin təkmilləşdirilməsini; müəssisələr arasında rəqabətliliyin gücləndirilməsini, səhiyyə xidmətlərinin təmin 
olunmasının təkmilləşdirilməsini, demokratik proseslərin sürətləndirilməsini, eləcə də vətəndaş cəmiyyəti qurumlarının bacarıqlarının artırılmasını 
nəzərdə tutan fəalliyyətlər üçün tərtib olunub. 

